
Vishnuproktam Shivarchanopadesham 2

ವಿಷ್ಣುಪ್ರೋಕ್ತಂ ಶಿವಾರ್ಚನೋಪದೇಶಂ 2

(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
ವಿಷ್ಣುಃ -
(ಅತಃ) ಶಿವಾರ್ಚನಂ ಕಾರ್ಯಂ ಸರ್ವದಾ ಶೈವಪುಂಗವೈಃ .
ಮುಕ್ತಾಃ ಶಿವಾರ್ಚನೇನೈವ ಬಹವಃ ಪೂರ್ವಮಾಸ್ತಿಕಾಃ .. 490..
ಶಿವಾರ್ಚನಾತ್ಪರೋ ಧರ್ಮೋ ನಾಸ್ತಿ ನಾಸ್ತೀತಿ ಮೇ ಮತಿಃ .
ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .. 491..

ಶಿವಾರ್ಚನಂ ಪರೋ ಧರ್ಮಸ್ತಪಶ್ಚ ಶಿವಪೂಜನಂ .

ಯಜ್ಞಾಃ ಶಿವಾರ್ಚನಂ ವಿಪ್ರಾಃ ಸತ್ಯಂ ಸತ್ಯಂ ನ ಸಂಶಯಃ .. 492..
ಶಿವಾರ್ಚನಂ ಕೃತಂ ಯೇನ ಭಕ್ತಿಪೂರ್ವಕಮಾದರಾತ್ .

ತೇನಯಾಗಾಃ ಕೃತಾಃ ಸರ್ವೇ ಸಾಂಗಾಃ ಸರ್ವಸ್ವದಕ್ಷಿಣಾಃ .. 493..
ಶಿವಾರ್ಚನಂ ಕೃತಂ ಯೇನ ಭಕ್ತಿಪೂರ್ವಕಮಾದರಾತ್ .

ಕೃತಾನಿ ತೇನ ಸರ್ವಾಣಿ ಮಹಾದಾನಾನಿ ಸಂತತಂ .. 494..

ಶಿವಾರ್ಚನಂ ಕೃತಂ ಯೇನ ಭಕ್ತಿಪೂರ್ವಕಮಾದರಾತ್ .

ತೇನಾಧೀತೋಽನಂತಶಾಖೀ ವೇದಃ ಸಾಂಗೋ ದ್ವಿಜೋತ್ತಮಾಃ .. 495..
ಶಿವಾರ್ಚನಂ ಕೃತಂ ಯೇನ ಭಕ್ತಿಪೂರ್ವಕಮಾದರಾತ್ .

ತೇನ ತೀರ್ಥಾನಿ ಸರ್ವಾಣಿ ಸೇವಿತಾನಿ ನ ಸಂಶಯಃ .. 496..
ಶಿವಾರ್ಚನಂ ಕೃತಂ ಯೇನ ಭಕ್ತಿಪೂರ್ವಕಮಾದರಾತ್ .

ತೇನ ಧರ್ಮಾಃ ಸಮಸ್ತಾಶ್ಚ ಕೃತಾ ಏವ ದ್ವಿಜೋತ್ತಮಾಃ .. 497..
ಸರ್ವೇಷಾಮಪಿ ಧರ್ಮಾಣಾಂ ವಿಶ್ವಾಸಃ ಫಲಮೀಶ್ವರೇ .

ತಸ್ಯಾಪಿ ಫಲಮುತ್ಕೃಷ್ಟಂ ಶ್ರೀಮಹಾದೇವಪೂಜನಂ .. 498..

ಸರ್ವೇಪ್ಸಿತಾರ್ಥಾಃ ಸಿಧ್ಯಂತಿ ಶ್ರೀಮಹಾದೇವಪೂಜಯಾ .

ತಿರಸ್ಕೃತಾಃ ಕಲ್ಪವೃಕ್ಷಾಃ ಶ್ರೀಮಹಾದೇವಪೂಜಕೈಃ .. 499..
ತೃಣೀಕೃತಾ ಕಾಮಧೇನುಃ ಶಿವಪೂಜಾಪರಾಯಣಃ .
ಕಲ್ಪವೃಕ್ಷಾಸ್ತು ವಿಪ್ರೇಂದ್ರಾ ವಿನಶ್ವರಫಲಪ್ರದಾಃ .. 500..
ಫಲಂ ಶಿವಾರ್ಚನಾದ್ವಿಪ್ರಾಃ ಪ್ರಾಪ್ತವ್ಯಂ ನ ವಿನಶ್ವರಂ .

ಫಲಂ ಶಿವಾರ್ಚನಾತ್ಪ್ರಾಪ್ಯಮನಲ್ಪಮವಿನಶ್ವರಂ .. 501..

1



ವಿಷ್ಣುಪ್ರೋಕ್ತಂ ಶಿವಾರ್ಚನೋಪದೇಶಂ 2

ಶಿವಾರ್ಚನಪರೋ ಮರ್ತ್ಯೋ ಭಕ್ತಿಪೂರ್ವಕಮನ್ವಹಂ .

ಯಂಯಂ ಕಾಮಯತೇ ಕಾಮಂ ತಂ ತಮಾಪ್ನೋತಿ ಸರ್ವದಾ .. 502..

ಇಚ್ಛಾಮಾತ್ರೇಣ ಸಿಧ್ಯಂತಿ ತಸ್ಯಾರ್ಥಾಃ ಸಕಲಾ ಅಪಿ .

ಗಾಣಪತ್ಯಂ ಪುರಾ ಪ್ರಾಪ್ತಂ ಬಹುಭಿಃ ಶಿವಪೂಜಯಾ .. 503..

ಮುಕ್ತಾಶ್ಚ ಬಹವಃ ಪೂರ್ವಂ ಮಹೇಶಸ್ಯೈವ ಪೂಜಯಾ .

ಅತ್ರೈವ ನಾಟ್ಯಸದನೇ ಪುಂಡರೀಕಪುರೇ ಪುರಾ .. 504..

ತ್ರಪುರಾರಿಂ ಸಮಭ್ಯರ್ಚ್ಯ ಮುಕ್ತಾ ಜಾತಾಶ್ಚ ಕೋಟಿಶಃ .
ಶ್ರೀಮಚ್ಚಿದಂಬರಾಧೀಶೋ ಯೇನ ದೃಷ್ಟಃ ಕದಾಚನ .. 505..

ಸೋಽಪಿ ಮುಕ್ತೋ ಭವತ್ಯೇವ ಮಹೇಶಕೃಪಯಾ ದ್ವಿಜಃ .
ಧನ್ಯಾ ಯೂಯಂ ಶಿವಾಸಕ್ತಾಃ ಶ್ರೀಚಿದಂಬರವಾಸಿನಃ .. 506..
ಭಸ್ಮರುದ್ರಾಕ್ಷವೀತಾಂಗಾಃ ನಿಃಸಂಗಾಃ ಪರಮಾರ್ಥಿನಃ .. 507..
.. ಇತಿ ಶಿವರಹಸ್ಯಾಂತರ್ಗತೇ ವಿಷ್ಣುಪ್ರೋಕ್ತಂ ಶಿವಾರ್ಚನೋಪದೇಶಂ 2

ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 25. 489-507..
- .. shrIshivarahasyam . ugrAkhyaH saptamAMshaH . adhyAyaH 25 . 489-507..

Notes:

Viṣṇuವಿಷ್ಣು gives Upadeśaಉಪದೇಶ about several merits of worshiping Śivaಶಿವ, and

especially those who have had ŚrīCidambarādhīśa darśana ಶ್ರೀಚಿದಂಬರಾಧೀಶ ದರ್ಶನ
or reside in ŚrīCidambara ಶ್ರೀಚಿದಂಬರ.

